
Andriamanitra, tamin'ny alalan'ny hazo fijaliana, dia niatrika

ny olan'ny meloka. Efa nanao famatsiana feno ho an'ny lasa

Izy:

"Rehafa navelany ny fahadisoantsika

rehetra" ( Kolosiana 2:13 )

Tamin'ny alalan’ny fahafatesan'i Jesosy Kristy ho antsika—

tamin'ny alalan'Ilay Solontenantsika, izay nitondra ny

helotsika ary nanefa ny sazintsika—dia hain'Andriamanitra

ny mamela ny fahotantsika tsirairay avy ka tsy

mampandefitra ny Fahamarinany, satria ny Fahamarinany

dia nahazo fahafaham-po tamin’ny fahafatesan’i Kristy. Mila

takarintsika fa voavela ny fahotana rehetra nataontsika

tamin’ny lasa, na firy na firy na lehibe toy inona rehefa

matoky an’i Jesosy isika.

Andriamanitra dia tsy vitan’ny hoe nanao famatsiana feno

ho an’ny lasa, fa nanao famatsiana feno ho an’ny hoavy koa,

“rehefa nofoanany ny kaody voasoratra, mbamin’ny didy

momba antsika, izay nanohitra antsika sy mijoro manohitra

antsika; dia nesoriny izany fomba izany, ka nohomboany

tamin’ny hazo fijaliana” (andininy 14).

Ny kaody voasoratra dia ny lalàn'i Mosesy. Teo amin’ny

hazo fijaliana, dia nesorin’i Jesosy ny lalàn’i Mosesy mba

hahazoana ny fahamarinana eo anatrehan’Andriamanitra.

Raha mbola ny lalàna no takina amin’ny fahamarinana, isaky

ny mandika na dia ny iray amin’ireo fepetra takina madinika

indrindra aza isika, dia meloka teo anatrehan’Andriamanitra

isika. Fa rehefa nesorina tamin’ny lalana ny lalàna, dia nisy

famatsiana natao ho an’ny fiainantsika mba ho afaka

amin’ny fahamelohana satria ny finoantsika no nisaina ho

fahamarinantsika ankehitriny. Araka ny nosoratan’i Paoly:

"Fa Kristy no faran'ny lalàna ho

fahamarinana ho an'izay rehetra mino"

(Romana 10:4)

Kristy no faran'ny lalàna ho fahamarinana ho an'izay

rehetra mino, na Jiosy na Jentilisa, na Katolika na

Protestanta, tsy misy dikany izany. Izy no fiafaran’ny lalàna

Natao ho ota i Jesosy noho ny
fahotantsika mba hatao ho marina isika
amin’ny alalan’ny fahamarinany.

ho fitaovana hanatrarana ny fahamarinana

amin’Andriamanitra. Tsy voatery takina hitandrina ny lalàna

isika mba ho marina.

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa Andriamanitra dia nanao

famatsiana feno ho an’ny ota taloha, ankehitriny ary ho

an’ny ho avy, satria Jesosy dia natao ota niaraka tamin’ny

fahotako mba hahatonga ahy ho marina amin’ny

Fahamarinany, amin’ny anaran’i Jesosy Kristy, Amena.

Fivoriana fampaherezam-panahy

Fandikana: WD-B097-109-MLG
Nohavaozina farany: 09 Oct 2026

Tranokala: Derekprince.com/mg/resources

"Ny vavaka hoe 'Ho
tonga anie ny fanjakanao'
dia midika fa fanoloran-
tena hitovy amin'izay
rehetra tafiditra amin'ny
fiavian'ny fanjakana

izany."

